
[bookmark: _GoBack]«Որպես նվիրատվություն գույք ընդունելու և Հայաստանի Հանրապետության շրջակա միջավայրի նախարարությանն ամրացնելու, գույք հետ վերցնելու և Հայաստանի Հանրապետության շրջակա միջավայրի նախարարության անտառային կոմիտեին ամրացնելու և Հայաստանի Հանրապետության շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպությանն  անհատույց (անժամկետ) օգտագործման իրավունքով տրամադրելու  մասին» Կառավարության որոշման նախագծի
       
	1. Ֆինանսների նախարարություն
	12.09.2022թ.

	
	N01/8-2/15949

	Ֆինանսների նախարարությունը քննարկել է շրջակա միջավայրի նախարարության 31.08.2022թ. N 1/06.1.1/12159 գրությամբ ներկայացրած՝ «Որպես նվիրատվություն գույք ընդունելու և շրջակա միջավայրի նախարարությանն ամրացնելու,  գույք հետ վերցնելու և շրջակա միջավայրի նախարարության անտառային կոմիտեին ամրացնելու և շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպությանն  անհատույց (անժամկետ) օգտագործման իրավունքով տրամադրելու  մասին» Կառավարության որոշման նախագիծը և հայտնում է հետևյալը․
Նախագծով նախատեսվում է Շրջակա միջավայրի նախարարության անտառային կոմիտեի «Հայանտառ» ՊՈԱԿ-ի «Toyota LC 150 4.0 GAS» մակնիշի ավտոմեքենան (թողարկման տարեթիվը՝ 2018 թ.) հետ վերցնել և ամրացնել Շրջակա միջավայրի նախարարությանը, իսկ Շրջակա միջավայրի նախարարությանն ամրացված «Nissan Patrol 4.2 TD» մակնիշի (թողարկման տարեթիվը՝ 2014 թվական) և «Toyota LC 70 4.5 TD» մակնիշի (թողարկման տարեթիվը՝ 2017 թ.) ավտոմեքենաները հետ վերցնել և անհատույց (անժամկետ) օգտագործման իրավունքով հանձնել Շրջակա միջավայրի նախարարության անտառային կոմիտեի «Հայանտառ» ՊՈԱԿ-ին, իսկ «Toyota LC 200 4.7 GAS» մակնիշի (թողարկման տարեթիվը՝ 2008 թ.) ավտոմեքենան ամրացնել Շրջակա միջավայրի նախարարության անտառային կոմիտեին:
Այդ կապակցությամբ հայտնում ենք, որ ՀՀ 2023-2025թթ. ՄԺԾԾ և ՀՀ 2023թ. բյուջետային հայտով Շրջակա միջավայրի նախարարության կողմից տրանսպորտային պարկի նորացման նպատակով ներկայացվել է 6 նոր տրանսպորտային միջոցի ձեռքբերման հայտ (33.0 մլն դրամ) և հետևաբար լրացուցիչ պարզաբանման կարիք ունի Շրջակա միջավայրի նախարարության հաշվեկշռում հաշվառված ավտոմեքենաները (որից երկուսը գտնվում են օգտակար ծառայության ժամկետներում) ՊՈԱԿ-ին և Անտառային կոմիտեին հատկացնելու հանգամանքը։
	Միաժամանակ հայտնում ենք, որ նմանատիպ դիրքորոշումներ Ձեզ է ներկայացվել ՀՀ ֆինանսների նախարարության 02.08.2022թ. N 01/8-2/13686-2022 և 26.08.2022թ. N 01/8-2/15027-2022 գրություններով, մինչդեռ հիմնավորումներում վերջիններիս վերաբերյալ որևէ պարզաբանում չի ներկայացվել:
	
Չի ընդունվել 
   Դիտողության վերաբերյալ հայտնում ենք հետևյալը.               
Որոշման նախագծի ընդունման դեպքում նախարարության հաշվեկշռում հաշվառված ավտոմեքենաների տրամադրումը Շրջակա միջավայրի նախարարության անտառային կոմիտեին և  «Հայանտառ»  պետական ոչ առևտրային կազմակերպությանը պայմանավորված է կարճաժամկետ հեռանկարում անտառային կոմիտեի աշխատանքներին օժանդակելու, բարձր ռելիեֆային տեղանքներում և անտառներում շահագործելու նպատակով ՊՈԱԿ-ի աշխատանքներում անհրաժեշտ լինելու հանգամանքով, իսկ 2023-2025թթ. ՄԺԾԾ հայտով նախարարության կողմից ներկայացված 6 նոր տրանսպորտային միջոցի ձեռքբերման անհրաժեշտությունը պայմանավորված է տրանսպորտային պարկի նորացման, նախարարության ջրավազանային տարածքային կառավարման բաժիններին ամրացված, ամբողջությամբ մաշված մեքենաները նորով փոխարինելու  նպատակով, ինչը հնարավոր կլինի իրականացնել ՀՀ 2023 թվականի պետական բյուջեով հաստատվելու դեպքում՝ երկարաժամկետ հեռանկարում։

	2. Պետական գույքի կառավարման կոմիտե
	07.09.2022թ.

	
	N01/11.11/6103

	Պետական գույքի կառավարման կոմիտեն «Որպես նվիրատվություն գույք ընդունելու և շրջակա միջավայրի նախարարությանն ամրացնելու,  գույք հետ վերցնելու և շրջակա միջավայրի նախարարության անտառային կոմիտեին ամրացնելու և շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպությանն  անհատույց (անժամկետ) օգտագործման իրավունքով տրամադրելու  մասին» Կառավարության որոշման նախագծի վերաբերյալ առաջարկում է. 
1.Նախագծում նախատեսել դրույթ՝ Նախագծի 3-րդ կետից բխող գույքի անհատույց օգտագործման պայմանագրի կնքման վերաբերյալ:
	
Ընդունվել է
1. Նախագիծը լրամշակվել է։



